
Her nivîskar berpirsê nivîsa xwe ye. 
Mafê redaksiyonê heye ku nivîsên ji Bîrnebûnê re 
tên, serrast û kurt bike. Ger nivîs çap nebin jî, li 
xwedîyan nayên vegerandin.

Waqfa Kurdên Anatoliya Navîn li Swêdê û 
Komela Ziman li Almanyayê piştgirên kovarê ne.

Çar kitêbên nû ji wêşanên APECê
Kitêbek li ser bajarê şewitî: Lice
Amed Tîgrîs demeke dirêj bi kar û kedeke zêde ev pirtûka li ser bajarê xwe 
Liceyê amade kir. Pirtûka Liceyê bi dîroka xwe, bi serhildanên xwe, bi nifûsên 
sal û demên cuda cuda yek bi yek anuha li ber destê xwendevanan e. 

Di pirtûka Lîceyê de ji kultura xelkê kurd heta jiyana kultura nav malê 
meriv rastî gelek mijarên balkêş tê. Ji gund û navên wan î kevn û kurdî, ji pez 
û rezên Liceyîyan heta şexsîyetên çê û neçê, meriv dibe xwedîyê zanebûneka 
berfireh. Ji bilî van hemû tiştan, başî û balkêşiya vê pirtûka Liceyê yek jî ew e 
ku pirtûk weke ferheng û ansîklopedîyeke navçeya Liceyê bi zar û zimanekî 
herêma Liceyê hatîye nivisandin.

Weke weşanxaneya Apecê em pê serbilind dibin ku em pirtûkeka bajar 
û navçeyekî Kurdistanê bi vê ked û xebata nivîskar û mamoste Amed Tîgrîs 
diweşînin.

Gotinên Gunehkar, Heseneê Metê
Ji wê rojê û pê ve, ez rastî erdekî nehatim, rastî cîhekî nehatim, rastî wextekê neha-
tim ku bi qasî vê serpêhatiyê êş û kêfxweşîyek dabe min. Tev vê êş û kêfxweşîyê, mîna 
ku tiştekî dabe pey min û ez jê direvim, mîna ku min dabe pey tiştekî û lê digerim... a 
ji wê rojê û pê ve, ez di rewşeke welê de me. Lê ez nizanim bê çi ye, hîn jî pê nizanim: 
ne ew tiştê ku daye pey min û ez jê direvim, ne jî ew tiştê ku min daye dû û ez lê dige-
rim... ez nizanim bê ev herdu tişt jî çi ne. Lê ez dizanim, roja ku ez bi van herdu tiştan 
bizanim, wê çaxê ez ê bibim şaîr, ez ê bibim şêt an jî pêxember... pêxemberekî bêyî 
ol, bêyî Xwedê. Ji ber ku anuha bi qasî ku ji Şeytên nefret dikim ez ji Xwedê jî nefret 
dikim, bi qasî ku ji Xwedê hez dikim ez ji Şeytên jî hez dikim.

Mextal, Serkan Birûsk
Kalekî çermsor tevî perîkên elokan di ber fîqa xwe ya qamûşî re ji kul û derdên xwe yên 
bêwarhiştinê re digirî. Pîrejinek efrîkî bi wê pîrîtiya xwe ya di temenê mirovahiyê de, 
bi rengrûyê xwe yê şevî, bi serê xwe yê dişibe deştên ziwa û rût ên li parzemîna xwe, ji 
her du çavên xwe yên bêrewa digirî û berzûrî jiyanê dibe.

Da ku cîhan giyana xwe ya kesk ji nava axa wê nekişîne.
Da ku çemên wê li goştên ajal û mirovên wê nebe çiravhestî.
Ji çolistana pîrê pir dûr, li dilê şaristaniya dinyanedîtî, zarokek sêwî, li ber sîha 

mendereyên ku ewrên ezman li newqa wan a qalind nayê hev, bi serê xwe yê ji ma-
deyên hişbirinê mîna meşka bêrîvaneke mezopotamyîyê kil dibe, geh ji aşxaneyekê 
û geh jî, ji nexweşxaneyekê tê avêtin. Kolanên zarokan bi agirê bîdonên gemarê 

wêbêyan dişewitîne. 

Antolojiya Çîrokên Zarokan, Zinarê Xamo
Meraqa tajî
.......
Wê şevê xew neket çavên wî, ji xwe ra digot, çawa ez tajî bim û nikanibim kwêrguyekî 
bi qasî lepekî bigrim? 

Roja din tajî îcar bê xwediyê xwe, rabû bi tenê çû. Vir da geriya, wê da geriya, 
dawiya dawî rastî kwêrgî hat. Kwêrgî wek roja berê dîsa da çindikan û baz da. Tajî jî 
da ser piþtê, dîsa ha li vir, ha li wir, lê piþtî çend deqîqeyan tajî ew girt. Û jê ra got:

– Birakê kwêrgî, ez ji te mezintir û bezatir im, lê do min kir û nekir min nikanîbû 
tu bigirta, îcar îro min tu zû girtî. Tu dikanî ji min ra sebebê vê yekê bibêjî:

Kwêrgî got:
– Sebeb pirr hêsa ye. Ji ber ku do te ji bo xelkê, lê min ji bo xwe baz dida, lema 

jî te nikanîbû ez bigirtama. Lê îro tu ji bo xwe baz didî û lema jî ez ji ber te xelas 
nebûm, te ez zû girtim.

Ma meriv ê çawa zanibe xuşk li ku ye, ku ew hema hertim 
winda bibe? Ew dibêje, dunya hewqas mezin e ku gelek 
tiştên nû hene meriv bibîne, li aliyê dinê gir, girên nû, 
daristan û bajarên nû... 
û ew hema ji nişka ve winda dibe! Lê belkî birayê biçûk 
dizane ka ew li ku ye, ew wê baştir dinase. 
Û ku tu bixwazî, tu dikarî bi wê re biçî û bigerî, heremên 
ku ew xeyal dike, cîyên ku te tu caran neditîne.

Sven Nordqvist

Xuşka min li ku ye?

ZIMAN Û ZAROKÊN ME
HEBÛN Û PÎROZÎYÊN ME NE!

Ma meriv ê çawa zanibe xuşk li ku 
ye, ku ew hema hertim winda bibe? 
Ew dibêje, dunya hewqas mezin e ku 
gelek tiştên nû hene meriv bibîne, li 
aliyê dinê gir, girên nû, daristan û 
bajarên nû... 

û ew hema ji nişka ve winda dibe! 
Lê belkî birayê biçûk dizane ka ew 
li ku ye, ew wê baştir dinase. 

Û ku tu bixwazî, tu dikarî bi wê 
re biçî û bigerî, heremên ku ew xeyal 
dike, cîyên ku te tu caran neditîne.

Kê gotiye, ez bi kurdî nizanim!...

Zarokên delal û şîrîn, li vir binerin,
GOTINÊN MIN ÊN PÊŞÎN
ev in. 
Ku hûn bixwazin û bizanin kîjan 
gotin,
GOTINÊN MIN ÊN PÊŞÎN in, 
ji dê û bavê xwe re bibêjin, 
bila evê pirtûkê ji we re bixwazin.




